
        
            
                
            
        

    

	
	Samed Behrengî

    

    

			MASIYÊ REŞ Ê PIÇÛK

            

            

			Çîrok

		    Wergera Ji Tırkî

		    Îsmaîl Dîndar

            

	Wêne

    Şahin Tûnç

	

    

	[image: ]

    

	



	DOĞA BASIN YAYIN 

	Dağıtım Ticaret Limited Şirketi

	Tarlabaşı Blv. Kamerhatun Mah. Alhatun Sk. No: 25 Beyoğlu / İstanbul

	T: 0212 255 25 46 F: 0212 255 25 87

	www.evrenselbasim.com - info@evrenselbasim.com

	Evrensel Basım Yayın 422

	Rêza Pirtûkên Kurdî 8

	Pirtûkxaneya Zarokan 1

	Masiyê Reş ê Piçûk: Samed Behrengî

	Wergere Ji Tırkî: Îsmaîl Dîndar

	Dîzayna Bergê: Devrim Koçlan

	Berg Wêne: Şahin Tûnç

	Sêwirandina Epub: Stûdyo ya Sêwirandinê ya Papersense

	© Evrensel Basım Yayın 2005

	Çapa Yekemîn Gulan 2011

	[image: ]

    

	



	[image: ]

	SAMED BEHRENGÎ

	Samed Behrengî, yek ji nûnerên edebiyata Îranê yê ciwan e.

	Behrengî, li Bajarê Tebrîzê hate dinyayê. Tebrîz, yek ji  bajarên Îranê  yê mezin e. Zarokatiya wî di nav xizaniyê de derbas bû. Di nav şertên zor û zehmet de dibistana mamostetiyê xwend. Li Azerbaycana Îranê mamostetiya gundan kir. Bi saya pîşeya xwe, gelek mirov nas kirin. Li çolterên Azerbaycanê, folklora Azerî ya dewlemend nas kir. 

	Behrengî, bi berhema xwe ya bi navê “Masiyê Reş ê piçûk”, li Îtalyayê, Xelata Zêrîn a Bulumî wergirt.

	Berhemên Behrengî alegorîk in. Behrengî, bi berhemên xwe ligel  zarokan, bangî mezinan jî dike.

	Ji ber ramanên wî siyasî, bi rêveberiya Şah re nakokî dijiya. Di 29 saliya temenê xwe de, di Çemê Arasê de hate xeniqandin.

	

	

MASIYÊ REŞ Ê PIÇÛK

	Êvara ku pizota (cemre) sêyem dikete avê bû.

	Pîrmasî di kûrahiyên behrê de, dest bi çîroka xwe kiribû. Dozdeh hezar masiyên piçûk ku dora wê pêçabûn, bibaldarî lê guhdarî dikirin.

	Hebû tunebû, masiyekî piçûk hebû. Masiyê Reş ê Piçûk, ligel malbata xwe, di bestekê de dijiya.

	Avzêma bestê di çiyayekî bilind de bû. Mîna marekî dikişiya, diherikî.

	Masiyê Reş ê Piçûk û diya xwe, di vê bestê de dijiyan. Hêlîna wan di bin latekî reş û kevzgirtî de bû.

Masiyê Reş ê Piçûk, ji ber ku tava heyvê
nedigihişte hêlîna wan, her tim xemgîn dibû. Dilê wê yê piçûk her
tim bi hesreta ronî û ronahiyê tije bû.

Masiyê Reş ê Piçûk, ji sibê heta êvarî bi diya xwe
re, digeriye. Lê binê latê reş him tarî him jî bi qasî mistekî
piçûk bû.

Ew, masiyê diya xwe yê reş û piçûk û ya yekta bû.
Çimkî ji deh hezar çêlîkên diya xwe tenê ew mabû.

Ev çendîn roj in ku Masiyê Reş ê Piçûk, kûr kûr
diramiya. Bi kesî re nedipeyivî, bi kesî re henek nedikirin.

Ji sibê heta êvarî, li pey diya xwe bû. Car caran
di şopandina diya xwe de zivêr dibû, winda dibû.

Weke hemû dayik, diya Masiyê Reş ê Piçûk jî bi
rewşa ç [...]

